
საქართველოს მეცნიერებათა ეროვნული აკადემია

ქართული ენციკლოპედიის ი. აბაშიძის სახელობის მთავარი სამეცნიერო რედაქცია

გვირალისბოლო

გვირალისბოლო, აშელური ხანის ნამოსახლარი სოფ. ჯოყოეთთან (ჭიათურის ზონა). მიწის
ზედაპირზე შეგროვებულია ასზე მეტი ნუკლეუსი, კლექტონისა და ლევალუას ტიპის
ანატკეცი, სხვადასხვა წვეტანა და სახოკი. განსაკუთრებით აღსანიშნავია მოთაფლისფრო
კაჟის მთლიანი გულგულისაგან გამოთლილი ორმხრივ დამუშავებული ხელცული, რ-იც
პროპორციებით და დამუშავების სრულყოფით გვიანდ. აშელის ხელცულების კლასიკურ
ნიმუშს წარმოადგენს. მასალა აქ მოხვედრილია (ალბათ ჩამორეცხვის შედეგად)
მახლობლად მდებარე მაღალი თავმოვაკებული გორიდან, რ-ის აღმ. ფერდობზეც
ანალოგიური ნივთები აღმოჩნდა.

